
Орындалған арман
М.Қозыбаев атындағы Солтүстік Қазақстан университетінде шетелден келіп білім алып жатқан жастар көп. Солардың ішінде атажұртын сағынып жеткен Сәулетхан Балғынды ерекше айтуга болады. Ол Қытай Халық Республикасының Шауешек қаласында дүниеге келген. Бүгінде университетімізде географ-тарихшы мамандығы бойынша білім алуда.
Атамекен топырағына табан тіреу Сәулетханның бала күнгі арманы болса керек. Ол әкесіне Қазақстанға қоныс аударғысы келетіндігі туралы ойын он алты жасында жеткізеді. Алайда қамқор әке баласын жалғыз жіберуге жүрексінгенімен, батасын берген екен. Сәулетхан Қазақстанның төрт бұрышын аралап, соңында Қызылжар топырағына табан тіреген. Алтайдың бөктерінде балалық шағын өткізген жас жігітке Солтүстік Қазақстанның табиғаты бірден ұнаған. Жазда әдетінше жасыл желекке оранған табиғат аясында көп серуендейді. Дәрілік шөптерге бай, дәрумендік қасиеті мол дала табиғатын қатты үнатады. Ол мектеп жа- сында зерттеу жүмысымен айналы- сып, “Зәруге дәру” атты шағын кітапша жазғанын да айта кеткен жөн.
53 беттік 200 данамен ғана шыққан жинақта ол халық емінің жолдарын көрсеткен. Бұл қадамға түрткі болған арқасүйер әкесінің сырқаты. Халық емімен айналысатын адам- дардан естігендерін ойға түйіп, қытай, ұйғыр, тибет жазбаларымен терең танысып, нәтижесінде 180 дертке дәру тапқанын айтады. Он жыл бойы жинаған әрбір дерегін қағаз бетіне түсіріп, 2017 жылы жинақ етіп шығарған.
“Біреудің бағы - тілінде, біреудің бағы - уысында” демекші, Балғын- ның емдік шөптерді зерттеуден бө- лек ақындық қабілеті де бар. “Өлең жазу адамды қанаттандырып, рух береді”, - дейді ол. “Ұрлыққа түскім келеді", “Абай әлемі”, “Туған жерге сағыныш” атты алғашқы өлеңдері Қытайда жарық көретін басылымдарда жарияланыпты. Енді өлең- жырларын атамекендегі оқырмандарға ұсынбақ
// Солтүстік Қазақстан.- 2022.- 9 маусым.
